
Kalaallit Nunaata inuiaqatigiillu kalaallit amerikamiut Kalaallit Nunaanni 

sakkutooqarnerat annertunerpaamik pissarsiaqaatigalugulu iluaqutigisinnaanera 

qulakkeerniarlugu ataatsimoorussamik danskit/kalaallillu USA-mik 

isumaqatiginninniarnissaannik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Naalakkersuisut Illersornissamut Isumaqatigiissut 

1951-imeersoq tamatumalu kingorna tapiliunneqartut naapertorlugit USA-p Nunatsinni 

suliaqartarnerini nunatsinnut erseqqissunik iluaqutaanissaa suli sulissutigissavaat, 

tassunga ilanngullugu amerikamiut sakkutooqarfikui sanaartukkallu allat 

qimaannarneqarnikut pillugit avatangiisitigut akisussaaffiup paatsuugassaanngitsumik 

inissinneqarnissaa, pisariaqarpallu tapiliussamik nutaamik isumaqatigiinninniarnermik 

imaluunniit Illersornissamut Isumaqatigiissutip 1951-imeersup 

isumaqatiginninniutigineqaqqinnissaanik piumasaqaateqarlutik. 

(Inuussutissarsiornermut, Suliffeqarnermut, Niuernermut, Nukissiuuteqarnermut Nunanullu Allanut 

Naalakkersuisoq) 

 

 

Akissuteqaat 

(Inuussutissarsiornermut, Suliffeqarnermut, Niuernermut, Nukissiuuteqarnermut Nunanullu Allanut 

Naalakkersuisoq) 

 

 

Aappassaaneerneqarnera 

 

Naalakkersuisut Nunanut Allanut Sillimaniarnermullu Ataatsimiititaliap siunnersuummik 

peqqissaartumik suliarinnissimanerannik qutsavigerusuppaat maluginiarlugulu ataatsimiititaliap 

isumaqatigiittup siunnersuutip akuerineqarnissaanik inassuteqarnera.   

 

Naalakkersuisut sulinerannut pingaaruteqarluinnarpoq Inatsisartut siunnersuummik suliamillu 

ingerlaqqittumik Kalaallit Nunaannut  pitsaanerpaamik inerneqarnissaanik qulakkeerinninniartumik 

tapersersuinissaat. 

 

Taamatut naatsumik oqaaseqaateqarluni siunnersuutip akuersissutigineqarnissaa inassutigineqarpoq.  

 

 

 

 


